
Banbɔ Ho Bɔhyɛ
Yɛn bɔhyɛ a yɛrehyɛ ama amanfoɔ

Ɛyɛ yɛn anigye sɛ yɛne wo bɛbɔ mu ayɛ 
adwuma abɔ London kuro no mu ban. Sɛ 
yɛantumi anni yɛn bɔhyɛ no so a, 
yɛbɛkyerɛ deɛ nti a yɛantumi anyɛ 
adwuma pa a yɛde asi yɛn ani so sɛ 
yɛbɛyɛ ama wo no.

Sɛ wogyedi sɛ yɛantumi anni yɛn Bɔhyɛ 
no so a, yɛbɛpɛ sɛ wobɛfrɛ yɛn. Wobɛtumi 
de w’asɛm no agya wɔ ‘Your Voice 
Counts’ (wo nso w’adwen ho hia) wɔ yɛn 
wɛbsait hɔ anaasɛ wobɛtumi afrɛ yɛn wɔ 
020 7230 4737. Sɛ yɛn nsa ka wo nkra no 
a, yɛne wo bɛkasa dɔnhwerɛ 24 mu. Afei 
nso, yɛbɛhyehyɛ na yɛne wo ahyia adi 
w’asɛm no ho nkɔmmɔ.

Metropolitan Police Authority (Amantamu 
hɔ polisfoɔ) na wɔhwɛ yɛn adwuma so, 
ɛno nti wobɛtumi de w’ahiasɛm no akɔma 
wɔn wɔ enquiries@mpa.gov.uk

Di a Yɛdi Yɛn Bɔhyɛ So

Nnoɔma kakraa bi wɔ hɔ a wobɛtumi ayɛ de aboa 
yɛn ama yɛn nso atumi aboa wo yie:

•  Sɛ biribi bɔne asi, te sɛ korɔnobɔ bi anaasɛ obi 
apira, anaasɛ obi a wogyedi sɛ ɔpɛ sɛ ɔbɔ 
korɔno wɔ mpɔtam hɔ, anaasɛ obi hunahuna 
obi, anaasɛ obi akɔtɔ ahokyere bi mu a, frɛ 999.

•  Sɛ ɛba sɛ wohu sɛ obi rebɔ korɔno bi a ɛnyɛ 
opira anaasɛ nnipakum a, bɔ yɛn amanneɛ  
wɔ www.met.police.uk anaasɛ frɛ yɛn wɔ  
0300 123 1212. Wobɛtumi afrɛ saa nɔmba yi 
nso de afotuo biara a ɛbɛtumi ama yɛn asi 
korɔno ano abrɛ yɛn. Anaasɛ wobɛtumi afrɛ 
Crimestoppers wɔ 0800 555 111 de akyerɛ  
yɛn bɔne bi a obi reyɛ. Yɛremmisa wo din. 
Crimestoppers yɛ kuo bi a ɛnnyɛ aban kuo  
na wɔboa nnipa.

•  Sɛ ɛnnyɛ awudie asɛm anaasɛ opira asɛm a, na 
wonte asɛm anaasɛ ɛyɛ wo den sɛ wote kasa a. 
wobɛtumi de textphone afrɛ yɛn. Sɛ ɛyɛ opira 
anaa awudie a, frɛ 18000. Nanso sɛ ɛnyɛ opira 
anaasɛ awudie a, frɛ 18001 0300 123 1212.

•  Afei nso, wobɛtumi de wo ho akɔdɔm wo 
mantam hɔ Neighbourhood Watch (kuo a wɔbɔ 
nnipa ho ban) anaasɛ wobɛtumi ayɛ constable 
sononko anaasɛ ‘Met’ adwumayɛni a ɔde ne ho 
ama a wɔntua no ka biara. Kɔhu ‘Safer 
Neighbourhoods’ kuo no na wɔnkyerɛ wo nna a 
wɔyɛ nhyiamu. Wobɛtumi ahu wɔn ho asɛm wɔ 
www.met.police.uk/saferneighbourhoods,   
anaasɛ wohia amanneɛbɔ bi a ɛfa nsrahwɛ a 
wɔn a wɔde wɔn ho ama adwuma no a, a 
hwehwɛ wɔ www.met.police.uk/recruitment.

•  Sɛ biribi rekɔ so na w’adwen mu ntene wo a, frɛ 
‘anti-terrorist hotline’ wɔ 0800 789 321.

Kwan a Wobɛtumi Afa 
So Aboa Yɛn

Twi



Banbɔ Ho Bɔhyɛ – yɛn 
bɔhyɛ a yɛhyɛ amanfoɔ

Ɛyɛ Metropolitan Police Service 
(amantam hɔ polisfoɔ) anigye sɛ 
wɔbɛboa Londonfoɔ wɔ kwan biara so, 
na yɛnam yɛn banbɔ ho bɔhyɛ no so 
bɛyɛ adwuma a ɛbɛsɔ w’ani.

Wobɛhu yɛn botaeɛ ne yɛn dwumadie 
a ɛfa banbɔ ho Bɔhyɛ no nyinaa wɔ yɛn 
wɛbsait hɔ wɔ www.met.police.uk

Sɛ wohia saa amanneɛbɔ yi wɔ krataa 
so anaasɛ fɔɔmat foforɔ so a, frɛ yɛn 
wɔ 020 7230 4737.

Weinom Ne Yɛn 
Bɔhyɛ Titiriw  
No Bi

•  Yɛde nidie ne obuo bɛma wo, a yɛrennyɛ 
nhwɛanim. Yɛbɛhwɛ sɛ obiara nsa bɛtumi aka 
yɛn mmoa berɛ biara a ɛsɛ mu.

•  Yɛbɛyɛ adwuma yie de abɔ wo ne 
amantamfoɔ ho ban, na biribi bɔne biara anto 
wɔn. Beaeɛ biara wɔ ‘Safer Neighbourhoods’ 
kuo (nnipa a wɔde wɔn ho asi hɔ sɛ wɔbɛyɛ 
banbɔ adwuma). Saa kuo yi bɛyɛ adwuma sɛ 
polisfoɔ wɔ beaeɛ hɔ, na wɔrennyɛ adwuma 
wɔ beaeɛ foforɔ biara, gye sɛ ɛho hia yie. 
Wɔannyɛ adwuma koraa no, wɔde wɔn 
mmerɛ mu 80% bɛyɛ adwuma wɔ wo mantam 
hɔ ahwɛ sɛ biribiara bɛtɔ yie wɔ mantam hɔ.

•  Yɛbɛbɔ ‘Safer Neighbourhoods’ kuo ne ho 
dawuro sɛdeɛ ɛbɛyɛ a wobɛhu wɔn a wɔde 
wɔn ho asi hɔ a wɔreyɛ adwuma ama mo, na 
sɛ wohia wɔn nso a, woatumi afrɛ wɔn.

•  Sɛ wofrɛ ‘Safer Neighbourhoods’ kuo no a, 
ansa na dɔnhwerɛ 24 bɛtwa mu no, na yɛafrɛ 
wo ama wo mmuaeɛ.

•  Ɛyɛ yɛn botaeɛ sɛ, sɛ wo frɛ no yɛ 999 frɛ a, 
ansa na sɛkɛnd 10 bɛtwa mu no, na yɛama 
wo mmuaeɛ. Sɛ wo frɛ no nnyɛ frɛ a ɛyɛ 999 
frɛ a, yɛbɛma wo mmuaeɛ ansa na sɛkɛnd 30 
ɛtwa mu. Yɛbɛkyerɛ afrɛfoɔ no deɛ yɛbɛyɛ, na 
sɛ ɛhia nso a, yɛakyerɛ wɔn berɛ a yɛbɛba 
abɛboa wɔn. 

•  Sɛ asiane bi si a, yɛbɛma mmuaeɛ ntɛm pa 
ara so, na yɛatumi akɔduru beaeɛ a asiane 
asi hɔ no ntɛm - yɛn botaeɛ ne sɛ, sɛ 
yɛbɛtumi a, yɛbɛduru beaeɛ hɔ ansa na sima 
12 ɛtwa mu.

•  Sɛ asɛm bi asi na ɛnnyɛ owuo anaasɛ opira 
a, na asɛm no fa mmɔfra, anaasɛ wɔn a 
wɔadi dɛm, anaasɛ wɔn a wɔanyin, anaasɛ 
nnoɔma a yɛgye di sɛ ɛho hia yie a, yɛbɛbɔ 
mmɔden ama wo mmoa ansa na sima 60 
ɛtwa mu. 

•  Sɛ annyɛ saa nso a, yɛbɛhyɛ mmerɛ abɛhu 
wo ansa na dɔnhwerɛ 48 atwa mu.

•  Nnawɔtwe biara, yɛbɛkɔ amantam hɔ 
nhyiamu no bi, na yɛakɔdwendwen amantam 
hɔ banbɔ ho nsɛm ho. Afei nso, yɛde korɔno 
a ɛsii mantam hɔ bɛto dwa, na yɛakerɛ yɛn 
nhyehyɛeɛ a yɛreyɛ afa korɔno no ho.

•  Nnawɔtwe biara, yɛbɛbɔ wɔn a wɔabɔ wɔn 
korɔno no amanneɛ a ɛfa deɛ yɛreyɛ afa wɔn 
asɛm no ho.

•  Yɛbɛfrɛ wɔn a wɔanya kar akwanhyia ansa 
na nna 10 a wɔde yɛ adwuma ɛtwa mu.


